
««Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և Հայաստանի Հանրապետության պաշտպանության նախարարությանը թույլտվություն տալու մասին» ՀՀ կառավարության որոշման նախագծի
1. Անհրաժեշտությունը. ՀՀ ՊՆ արտաբյուջետային միջոցները ՀՀ պետական բյուջե փոխանցել : 
2. Ընթացիկ իրավիճակը և խնդիրները. ՀՀ պաշտպանության նախարա-րության անվամբ գործող արտաբյուջետային հաշիվը փակել և հաշվի մնացորդը տեղափոխել ՀՀ պետական բյուջե՝ որպես այլ եկամուտ, 

3. Տվյալ բնագավառում իրականացվող քաղաքականությունը. Իրականացված բազմակողմանի քննարկումների արդյունքում կայացված որոշում:
4. Կարգավորման նպատակը և բնույթը. Որոշման նախագծով առաջարկվում է ՀՀ ՊՆ արտաբյուջետային միջոցները ՀՀ պետական բյուջե փոխանցել, իսկ այդ միջոցները ՀՀ կառավարության որոշմամբ՝ ՀՀ պետական բյուջեում արտացոլել որպես եկամտի ավելացում և դեֆիցիտի նվազեցում:
5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: 
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունման արդյունքում ՀՀ 2025 թվականի պետական բյուջեի տարեկան եկա​մուտները կավելանան:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.Նախագծի ընդունումը չի բխում կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:
8.Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների անհրաժեշտություն չի առաջացնում:
